MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 78


It-Tnejn, 16 ta’ Novembru, 2015

Il‑Kumitat Permanenti dwar il‑Kontijiet Pubbliċi ltaqa' fil‑Kamra tal-Kumitati fil-Parlament, fit-8:35p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Edward Zammit Lewis (Ministru għat-Turiżmu) u l-Onor. Kristy Debono kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 76 li saret fil-5 ta’ Novembru, 2015 ġew konfermati.


PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tax-xhud.  



RAPPORT TAL‑AWDITUR ĠENERALI: AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (KONT.)


Is-Sur Ray Stafrace ġie msejjaħ fil-Kamra tal-Kumitat sabiex jagħti t-testimonjanza tiegħu u ngħata l-ġurament. 

Il-Ministru Zammit Lewis talab sabiex sal-laqgħa li jmiss, is-Sur Stafrace jgħaddi lill-Kumitat kopja tal-memorandum and articles tal-kumpanija li hu kien għen lil Naeem Ahmed sabiex iwaqqaf f’Malta kif ukoll xi dokumenti oħra anċillari jew notamenti li seta’ kellu, in konnessjoni mat-twaqqif tal-istess kumpanija.

Is-Sur Ray Stafrace temm jagħti t-testimonjanza tiegħu.

Iċ-Chairman informa lill-Kumitat li fuq talba tal-Membri tal-Gvern, l-Iskrivana tal-Kumitat kienet ilha xahar tikkorrispondi u tfakkar lill-Avukat Borg Cole sabiex jagħtiha xi tip ta’ indirizz fejn tista’ tikkuntattja lil Naeem Ahmed sabiex dan ikun jista’ jinġieb quddiem il-Kumitat u jsirulu d-domandi, però s’issa din l-informazzjoni kienet għadha ma waslitx.  

Fid-9:24p.m. iċ-Chairman aġġorna l-Kumitat għal nhar it-Tnejn, 30 ta’ Novembru, 2015 fis-6:30p.m. meta kellu jagħti t-testimonjanza tiegħu s-Sur Bernard Pace u xhud ieħor li l-isem tiegħu kellu jitħabbar aktar tard.

